
GOUVÈNÈ CUOMO BAY KONSOMATÈ KAP ACHTE VEYIKIL YO AVÈTISMAN SOU 

DANJE KI GENYEN NAN FWOD SOU ENTÈNÈT  
 

Ogmantasyon plent a envestigatè depatman Motè Veyikil yo bay avètisman sou 
acha veyikil sou entènèt  

 
Gouvènè Andrew M. Cuomo jodia te bay yon avètisman konsomatè kap avize Nouyòkè 
yo pou egzèse anpil prekosyon lè yap achte veyikil izaje sou entènèt nan men vandè 
prive apre yon ogmantasyon nan kantite plent osijè fwod ki genyen nan veyikil izaje sou 
entènèt ke envestigatè Depatman Motè Veyikil yo te resevwa.  Chak ane, envestigatè 
sa yo nan eta, ap travay avèk lòt otorite lokal, eta ak federal, rekipere apeprè $1.5 
milyon nan otomobil ak pyès ke yo te vòlè nan acha sou entènèt.  
 
“Si li parèt twò bon pou l verite, li pwobableman pa bon,” te deklare Gouvènè Cuomo. 
“Anpil nan pwoteksyon sa yo te pèmèt kliyan yo kap achte veyikil nan men vandè ki gen 
lisans pa aplike a lavant prive, fè entènèt la vini yon anviwonman sible pou fwodè yo. 
Mwen avize tout Nouyòkè yo pou konnen fè yo e avèk rechèch apwofondi sou sa ou 
pral achte a nan fason pou evite vini yon viktim fwod .”  
 
Envestigatè Eta yo te resevwa yon mwayèn de douzèn plent pa mwa ki soti toupatou 
nan eta, yon majorite ladan yo te gen rapò a fwod sou entènèt.   Kalite plent sa yo te 
kondwi a arestasyon sis moun nan lavant otomobil ki gen fwod nan mwa out sèlman.   
 
Depatman Motè Veyikil te idantifye de otomobil izaje komen ak fwod sou entènèt:  

 
Moun yo kap vann veyikil vòlè epi afiche yo sou entènèt nan piblisite ki di ke 
yo “bezwen lajan kach rapidman” oswa yap vann veyikil la “anvan yon divòs ,” 
oswa sitiyasyon parèy “lavant prese prese”. Jeneralman yo ofri otomobil sa yo 
pou yon pri ki pi ba pase sa li vo sou mache a oswa yo se “lavant kach” sèlman, 
e papye otomobil la fo oswa li se pou yon lòt veyikil.    
 
Moun ki kache oswa modifye dokiman pwopriyete nan kouvri  “mak” ki sou 
papye veyikil yo oswa chanje enfòmasyon ki sou odomèt la pou kache chanjman 
yo nan odomèt la.  Fwodè yo fè sa pou ogmante valè veyikil la nan moman 
lavant lan.   

Pandan ete sa a, envestigatè yo te rankontre preske 20 viktim nan kalite fwod sa yo.  
Moun ke yo te arete nan ka sa yo ka sibi chaj kriminèl pou twonpri, imitasyon kriminèl, 
posesyon kriminèl pwopriyete ki vòlè ansanm avèk lòt krim.   
 
Komisyonè Egzekitif Adjwen Depatman Motè Veyikil Eta New York Terri Egan te 
deklare, “Yon veyikil ki achte se jeneralman youn nan pi gwo acha yon moun ka fè, 
kidonk achtè yo dwe pran plis tan pou asire ke veyikil yap achte a se yon veyikil ki 
kapab vann  legalman.  Achtè yo ta dwe konsidere siy sa yo. Si pri veyikil yo ba anpil, si 
vandè a pa ka rankontre w anpèson oswa si li vle lajan kach sèlman, e si piblisite a 
manke enfòmasyon pèsonèl, pran anpil prekosyon.   Mwen ankouraje tout moun pou yo 
abitye avèk danje ki genyen nan achte veyikil sou entènèt.” 
 
Fwod veyikil izaje rive nan eta, e li pa sèlman sou entènèt; fwod ka rive menmsi lavant 
lan fèt devan kay vandè a oswa nan yon konsesyonè veyikil izaje.  Lè wap achte yon 
veyikil nan men yon vandè prive sou entènèt ka pi bon mache, gen dezavantaj pou 
achte veyikil sou entènèt. Vandè prive yo raman ofri yon garanti, e si achtè a gen yon 
plent sou veyikil la oswa acha a, yo lage poukont yo pou rezoud pwoblèm nan oswa 
pran aksyon legal kont, vandè a. Pa opozisyon, Lwa Lemon sou Veyikil Izaje  egzije pou 
vandè yo bay konsomatè yo yon garanti alekri kote vandè yo dwe repare, gratis nenpòt 
pyès ki andomaje ki kouvri nan garanti a.    
 
Gen anpil prekosyon ke Nouyòkè yo ka pran pou pwoteje tèt yo kont twonpè yo. Lè wap 
achte yon veyikil izaje sou entènèt:  

 
Verifye domaj inondasyon ak prèv ke yon veyikil te andomaje nan yon 
katastwòf natirèl.  Si veyikil la te ekspoze nan dlo, apre yon sèten tan, pyès yo 
nan veyikil la ap kòmanse rouye. Tcheke anba tapi yo, tablodbò, ak lòt kote pou 
siy rouye oswa mwazi. 
 
Se pou w pridan sou veyikil ki te ka enplike nan aksidan grav.  Chèche pou 
diferan koulè oswa siy domaj nan kò veyikil la, espesyalman nan konpatiman 
motè a oswa kòf veyikil la.   Demare veyikil la epi asire saklè a ansanm avèk lòt 
limyè yo limen ak etènn pou asire ke sistèm lan fonksyone komsadwa. 
 
Fè yon mekanisyen kalifye egzamine veyikil la pou asire ke li ansekirite.   
 
Pa peye avèk lajan kach.  
 
Asire ke ou resevwa prèv akseptab pwopriyetè . Si wap achte yon veyikil nan 
Eta New York, fè atansyon si prèv pwopriyete a se yon papye anrejistreman ki 
andeyò eta oswa pwopriyetè anvan ki te liste a diferan de moun kap vann ou 
veyikil la. 
 
Si wap achte yon veyikil avèk yon plak anrejistreman Eta New York, veyikil la 
pa ta dwe genyen otokolan anrejistreman oswa enspeksyon ki soti nan yon lòt 

jiridiksyon sou li.  
 
� Vin abitye  avèk egzijans Depatman Motè Veyikil pou anrejistre epi bay sètifika 
pwopriyetè pou veyikil izaje.   
 
Si li disponib, tcheke nimewo idantifikasyon veyikil la (VIN) kont sèvis 
Verifikasyon VIN gratis nan Biwo Nasyonal kont Krim Asirans. Yon lyen pou 
sèvis gratis sa disponib sou pajwèb Depatman Motè Veyikil la.  Sa a pral ede 
nan detèmine si yo te rapòte yon veyikil kòm vòlè, men ke yo pat jwenn li, oswa 
si yo te rapòte l kòm, yon veyikil ke yo repare pa manm konpayi asirans Biwo 
Nasyonal Kont Krim Asirans. 
 
Verifye VIN nan avèk yon sèvis ki pral fè yon istwa konplè sou veyikil la 
tankou CARFAX oswa NMVTIS. 

 
Pou jwenn plis enfòmasyon sou Depatman Motè Veyikil, vizite dmv.ny.gov. 

